
	Сабақтың тақырыбы
	Қазақстан «Қайта құрудың» бастапқы кезеңінде

	Сабақтың мақсаты
	Сабақ барысында сендер қоғамдық-саяси өмірдің ерекшеліктерін түсіндіру және өзіндік  интерпретация жасап, Кеңес үкіметі кезіндегі орын алған әлеуметтік-экономикалық проблемаларды талдайсыңдар.

	Сабақтың барысы:
Қысқаша конспект
	КСРО құрамындағы барлық одақтас республикалар үшін 1980 жылдан кейін аса күрделі жағдай басталды. Мұндай жағдай елдің әлеуметтік, экономикалық нышандарының жоқтығынан туып еді. 1985 жылы наурыз айында КОКП Орталық комитетінің Бас хатшысы болып М.С.Горбачев сайланды. Қызметінің алғашқы күнінен бастап елдегі дағдарыс жағдайының себептерін ашу үшін батыл шаралар жүргізіп, күн төртібіне кадр мәселесін қойды. 1985 жылы сәуірде КОКП ОК-тың пленумында әлеуметтік, экономикалық дамуды жеделдету мәселесіне сәйкес экономикалық құрылымды қайта құру бағыты жарияланды. М.С.Горбачев саясатының ұрандары: жариялылық жеделдету, қайта құру. Бұл қайта құру бағыты 1986 жылғы КОКП-ның XXVII съезінде мақұлданды. Сонымен партия елде жаңару бағытына бастауға міндет алды. Қайта құру ешқандай бағдарламасыз, ғылыми айқындамасыз жүргізілді. Бұл бағыттың қияли болжамдары көп болды. Қайта құру бағыты алғышқы кезден бастап сәтсіздікке ұшырай бастады. Бұған Москвада В.В.Гришин, Ленинградта Г.В.Романов, Қазақстанда Д.А.Қонаев, Әзірбайджанда Г.Әлиев сияқты басшылар кінәлі деп шешілді. Қайта құру бағыты мемлекетті сол кезде алғышарты қалыптасқан аса ірі дағдарыстан құтқара алмады. Қоғамдағы жағдай күннен күнге қиындай берді. 1987 жылы қантар айында болып өткен КОКП ОК-нің Пленумында «Қайта құру және партияның кадр саясаты туралы» мәселе талқыланды. Қаулының кемшіліктері: 1. Дағдарыстың нақты себептерін көрсете алмады. 2. Жаппай өзгерістердің символына айналып, сөз жүзінде ғана салтанат құрды. 1987 жылғы маусым Пленумы басқару ісін түбірлі қайта құру мәселеріне арналды. Пленум әзірлеген құжаттар негізінде «Мемлекеттік кәсіпорын туралы заң» қабылданды. Бұл заңда тауар-ақша қатынастарының ролі айқындалды. Мемлекеттік кәсіпорындар дербес тауар өндірушілер ретінде қарастырылды. Шаруашылықты жүргізудің экономикалық әдістерін меңгеруге көшуге негіз жасалды. Ұзақ мерзімді жоспарлау орнына мемлекеттік тапсырыстар жүйесі енгізілді. Алайда, бұл шаралар іске асырылмады. Қоғымның саяси құрылымдарын жаңартпайынша, шаруашылықты жүргізудің жаңа әдістері нәтиже бермейтіндігі айқын болды. Халық шаруашылығындағы жағдай ауырлай түсті. Дүкен сөрелерінен күнделікті тұтынатын тауарлар жоғала бастады, азық-түлік түрлері нашарлады. 1988 жылғы маусым айында болған КОКП XIX Бүкілодақтық конфернцияда қоғамның әлеуметтік экономикалық жүйесіне талдау жасалып мынандай шешімдер қабылдады: 1. Саяси жүйеге реформа жүргізбейінше әлеуметік – экономикалық өзгерістер жасау мүмкін еместегін мойындау. 2. Демократияландыру мен жариялылық. 3. Төрешілдікке қарсы күрес. 4. Халықтық реформа жүргізу. 5. Әлеуметтік әділеттік ұстанымдарын жүзеге асыру. Осыдан кейін қайта құруды жүргізу үшін ең алдымен саяси жүйеге реформа еңгізу керек болды.

	Сабақ барысында орындалатын тапсырмалар:
Хронологиялық талдау

	Балалар! Төменде берілген тапсырмаларды орындаңдар.
1-тапсырма.  Берілген тарихи оқиғаларды хронология бойынша ретімен орналастыр.
· Қайта құруды жеделдету тұжырымына сәйкес 1985–1987 жылдары қазіргі заманның талабына сай алға басуға ұмтылыс жасалды.
· КОКП-ның Бас хатшысы М.С. Горбачев «Күшті орталық және күшті республикалар» деген ереже ұсынып, өзін сталиндік үлгідегі озбыр орталықтың нағыз қолдаушысы ретінде көрсетті.
· 1985 жылғы сәуірде партия қоғамды демократияландыру және оны жариялылық негізде қайта құруды, халық алдында жауапкершілікті өзіне алды: ғылыми-техникалық серпінділікті жеделдету арқылы елдің әлеуметтік-экономикалық дамуының тұжырымдамасы жарияланды.
· Бірақ М.С. Горбачев елдегі қоғамдық-саяси жүйені түбірімен қайта құрумен шұғылданудың орнына сыртқы саясатпен айналысты.
· Ел ішінде жариялылық негізде сын айту бостандығы орын алды, жаңа партиялар, түрлі қоғамдық қозғалыстар, кооперативтер, т.б. құрыла бастады.
· 1985 жылы наурызда партия мен мемлекет басына М.С. Горбачев келді.
· М.С. Горбачев ОК-нің Бас хатшысы қызметінен бас тартып, КОКП-ға өзін-өзі таратуды ұсынды.
· 1991 жылы тамызда демократиялық күштердің тегеурінімен тарихи оқиға болды: 70 жыл бойы өмір сүрген КСРО ыдырады.

2-тапсырма. Берілген тұжырымдардың ақиқат немесе жалған екенін анықтаңдар.
· 1985 жылы наурызда партия мен үкімет басына Л.Брежнев келді.
· Қайта құруды жеделдету тұжырымына сәйкес 1985–1987 жылдары қазіргі заманның талабына сай алға басуға ұмтылыс жасалды.
· 90-жылдары Кеңес өкіметінің шексіз билігіне жер-жердегі, әсіресе республикалардағы ұлттар наразылықтарын білдірді.
· Партиялық билік Мәскеуде шоғырланды.
· 1991 жылы 25 қазанда сол кездегі Қазақ КСР Жоғарғы Кеңесі Қазақстанның егемендігі туралы Декларация қабылдады.


3-тапсырма. Тест сқрақтарына жауап беріңдер
№1 сұрақ
1985 жылғы сәуір Пленумында жеделдету бағытын кім ұсынды?
A) И. Сталин
B) М. Горбачев
C) В. Ленин
D) Л. Брежнев

№2 сұрақ
М. Горбачевтің билігі кезеңіндегі ұрандардың ішінен қате жауапты тап.
A) Жариялылық
B) Қайта құру
C) Жылымық
D) Жеделдету

№3 сұрақ
Қазақ КСР Жоғарғы Кеңесі Қазақстанның егемендігі туралы Декларация қай жылы қабылданды?
A) 1990 жыл, 25 қазан
B) 1990 жыл, 20 қыргүйек
C) 1991 жыл, 10 тамыз
D) 1991 жыл, 20 сәуір


№4 сұрақ
1991 жылы тамызда демократиялық күштердің тегеурінімен қандай тарихи оқиға болды?
A) ТМД құрылды
B) Қазақстан өз тәуелсіздігін алды
C) Кеңестік билікке қарсы революция болды
D) КСРО ыдырады

№5 сұрақ
Қайта құрудың жеделдету тұжырымына сәйкес қай жылдары қазіргі заманның талабына сай алға басуға ұмтылыс жасалынды?
A) 1985–1989 жылдары
B) 1985–1986 жылдары
C) 1985–1988 жылдары
D) 1985–1987 жылдары


	Сабақты қорытындылау
	1.Қайта құру кезеңі қай жылдарға сәйкес келеді?
2.  М.С.Горбачев қашан хатшылыққа келді?
3. КОКП XIX Бүкілодақтық конфернцияда қоғамның әлеуметтік экономикалық жүйесіне талдау жасалғаннан кейін қандай шешімдер қабылданды?
[bookmark: _GoBack]4. «Қайта құру және партияның кадр саясаты туралы» Қаулының кемшіліктерін атаңдар.

	Үйге тапсырма. 
	§15 оқу



